
	1. Հոգ տանի իր առողջության մասին՝ պահպանելով ֆիզիկական ակտիվություն և առողջ սննդակարգ:

2. Հետևի անձնական հիգիենային՝ մաքուր պահելով սեփական մարմինն ու իր կենսագործունեության տարածքները (սենյակ, սեղան, անկողին, դասարան և այլն): 



3. Կոկիկ և խնամքով վերաբերվի անձնական օգտագործման իրերի, գրքերի, գրենական պիտույքների նկատմամբ:


4. Պահպանի խոսքի մաքրությունը՝ խուսափելով ոչ գրական ու ժարգոնային բառերից:
	1. Սիրի ինքն իրեն և շրջապատի մարդկանց (ընտանիք, բարեկամներ, ընկերներ):


2. Հոգ տանի իր, ընտանիքի անդամների և շրջապատի մարդկանց ֆիզիկական և հոգեկան առողջության մասին:





3. Ուշադիր լինի սեփական նպատակների, ուսումնառության և հանգստի նկատմամբ: 




4. Հարգանքով վերաբերվի մայրենի լեզվի նկատմամբ՝ դրսևորելով այն ճիշտ և տեղին կիրառելու պատրաստակամություն: 
	1. Հարգի սեփական արժանիքները, շարունակաբար զարգացնի իր մտավոր և ֆիզիկական հնարավորությունները:

2.  Հարգալից վերաբերվի շրջապատի մարդկանց, նրանց գաղափարների, մտավոր ու ֆիզիկական հնարավորությունների նկատմամբ: 


 

3. Հոգ տանի շրջապատող մարդկանց հետ դրական փոխհարաբերությունների ձևավորման մասին: 



4.  Դրսևորի իր լեզուն շարունակաբար զարգացնելու կամք և խանդավառություն:
	1. Խնայող և պատասխանատու վերաբերմունք դրսևորի իր ֆիզիկական և հոգեկան ներուժի նկատմամբ:

2. Խնայող և պատասխանատու վերաբերմունք ցուցաբերի ընտանիքի, դպրոցի, բնակավայրի, հայրենիքի նկատմամբ (ֆիզիկական ռեսուրսներ, հոգևոր և մշակութային արժեքներ):

3. Կարևորի փոխօգնությունը, համագործակցությունը և խաղաղ կենսագործունեությունը ընտանիքում, դպրոցում, համայնքում:   

4. Արտահայտի դրական վերաբերմունք մայրենի լեզվի որպես մտքերի, զգացումների արտահայտման, ազգային արժեքների պահպանման և փոխանցման միջոցի նկատմամբ:

	
	
	Սկզբունքային

	
	
	1. Պարտաճանաչ հետևի ժամանակին և նոր՝ սովորողի դերին բնորոշ պարտականությունների կատարմանը: 

2. Հստակ կատարի հրահանգները: 





3. Պահպանի խմբային աշխատանքի սահմանված կանոնները: 

	1. Դրսևորի սովորելու նկատմամբ դրական վերաբերմունք և հետևողականություն:



2. Հետևողական լինի կարգի և կանոնների պահպանման նկատմամբ:



3. Կարևորի ազնիվ և արդար մոտեցումը ցանկացած պարագայում:  
	1. Լինի քաղաքավարի և անկեղծ:  







2. Պատասխանա-տու լինի իր ուսումնառության, սեփական քայլերի և արարքների համար: 

3. Պատասխանատու և հետևողական լինի մայրենի լեզվի գրագետ կիրառման հարցում:
	1. Լինի նպատակասլաց և ինքնուրույն կամ օգնությամբ հաղթահարի դժվարությունները: 



2. Կայացնի որոշումներ և հետևողական լինի դրանց կայացմանը: 



3. Դրսևորի համառություն և նվիրվածություն մայրենի լեզվի պահպանման և զարգացման գործում:

	
	
	Ստեղծարար

	
	
	1. Խոսքային կամ ոչ խոսքային միջոցների կիրառմամբ վերաբերմունք արտահայտի ունկնդրած, ընթերցած ստեղծագործության, դիտած նկարի, ֆիլմի վերաբերյալ: 

2. Խոսի իր երազանքների, ցանկությունների մասին:
	1. Մասնակցի գեղարվեստական միջոցառումների, ցերեկույթների, համերգների՝ դրսևորելով ստեղծագործական որակներ:




2. Զարգացնի կամ ստեղծի օրինակի համաձայն՝ օգտագործելով իր երևակայությունը: 
	1. Տեսնի և գնահատի բարին, գեղեցիկը, մարդկայինը՝ վերաբերմունքն արտահայտելով նաև խոսքի միջոցով: 




2. Ստեղծագործելու փորձեր անի՝ ներկայանալով բանավոր, գրավոր կամ ինքնարտահայտման տարբեր ձևերով:
	1. Ստեղծագործաբար կիրառի ձեռք բերած գիտելիքները:








2. Առաջարկի խնդիրների, հարցերի, իրավիճակների լուծման յուրօրինակ մոտեցումներ:

3. Դրսևորի հետաքրքրասիրություն նորը բացահայտելու և սովորածը նպատակային կիրառելու նկատմամբ: 

	
	
	Համարձակ

	
	
	1. Դրսևորի իրեն նոր՝ սովորողի դերում՝ մասնակցելով գործունեության տարբեր ձևերի:
	1. Անկաշկանդ արտահայտի մտքերը՝ պատասխանելով իրեն ուղղված հարցերին: 
	1. Կողմնորոշվի նոր իրավիճակներում՝ կայացնելով հարմար որոշումներ:
	1. Առաջադրի նոր գաղափարներ և դրանք իրագործելու ուղիներ, վստահի իր ուժերին:

	
	
	Հաղորդակցվող

	
	
	1. Դրսևորի խոսակցի և ունկնդրի կարողություններ, կարևորի դրանք անընդհատ զարգացնելը: 

2. Դրսևորի բարեկիրթ վարք՝ կիրառելով ողջույնի, հրաժեշտի, խնդրանքի համապատասխան ձևեր:
	1. Ստանձնի տարբեր դերեր խմբային աշխատանքների, քննարկումների ժամանակ:


2. Կիրառի մայրենի լեզուն՝ հաղորդակցվելիս պահպանելով լեզվի ճշտությունը:
	1. Համագործակցի ընկերների, հասակակիցների հետ՝ կիրառելով խոսքի համապատասխան ձևեր:

2. Հետևի սեփական խոսքի համապատասխանությանը գրական հայերենի պահանջներին:  
	1. Նախաձեռնի հանդիպումներ, քաննարկումներ տարբեր տարիքի և մասնագիտության տեր մարդկանց հետ: 
 
2. Կարևորի լեզվի դերը միտքը հասկանալի տեղ հասցնելու գործում:

	
	
	Ինքնակազմակերպվող

	
	
	1. Դրսևորի աշխատասիրություն և պարտաճանաչություն ուսումնառության ընթացքում: 
	1. Զգա ժամանակը և ճիշտ պլանավորի իր անելիքները: 
	1. Կազմակերպի իր առօրյան՝ հավասարակշռելով ուսումը, հանգիստն ու հանրօգուտ աշխատանքը:
	1. Վերլուծի իր ուսումնառության գործընթացը, սեփական գործողություններն ու արարքները և ինքնուրույն կամ օգնությամբ մշակի բարելավման քայլեր: 

2. Բավարարի իր հետաքրքրությունները ինքնուրույն աշխատանքի՝ ընթերցելու, դիտելու, ունկնդրելու, ուսումնասիրելումիջոցով: 

	
	Արժևորում 
	1. Գնահատի իր անձը, սիրի իր ընտանիքը, ընկերներին, հայրենիքը:


2. Գնահատի գիրքը, կարևորի ընթերցանությունը որպես գործունեության մշտական ձև:  
	1. Սիրի սովորելը և մեկնաբանի սովորելու ազդեցությունն իր կյանքի վրա: 


2. Արժևորի մայրենի լեզվի դերը իր կյանքում:






3. Կարևորի բարությունը՝ որպես ինքնության, մարդու կեսակերպի կարևոր տարր:  
	1. Հարգի իր խոսքը և ուրիշների հիմնավոր կարծիքը:




2. Կարևորի իր ֆիզիկական, մտավոր և հուզական զարգացման հավասարա-կշռությունը:  



3. Ճանաչի և արժևորի ազգային հերոսներին: 
	1. Գնահատի իր հնարավորությունները՝ խոսելով իր «ուժեղ» և «թույլ» կողմերի մասին:

2. Գիտակցի պատասխանատվություն իր, իր ընտանիքի, շրջապատող մարդկանց, հայրենիքի հանդեպ: 

3. Գիտակցի իր ազգային պատկանելությունը, ճանաչի և պահպանի պատմամշակութային արժեքները: 

	ՀԱՂՈՐԴԱԿՑՈՒՄ

	Բանավոր հաղորդակցում

	1. Լսի, հասկանա իրեն ուղղված խոսքը, պատասխանի հարցերին:




2. Պատասխանի տեքստի ընդհանուր բովանդակության վերաբերյալ հարցերին:











3. Հարցերի օգնությամբ պատմի ապրածը, դիտածը, խոսի իր ցանկությունների մասին:






4. Անվանի առարկաներ, երևույթներ՝ դրանց վերագրելով 1 – 2 հատկանիշ:






5. Արտասանի (արտահայտիչ կարդա) մանկական բանաստեղծություններ, չափածո հանելուկներ, պատմի փոքրիկ պատմություններ, հեքիաթներ՝ ցույց տալով հիմնական գաղափարի կամ ուղերձի ընկալումը:


	1. Լսի, հասկանա և համապատասխան արձագանք տա լսածին: 




2. Ձևակերպի հարցեր բանավոր ընթերցած կամ տեխնոլոգիական որևէ միջոցով ունկնդրած տեքստի հիմնական գաղափարի վերաբերյալ:







3. Պատմի ապրածը, դիտածը, ընթերցածը, արտահայտի սեփական զգացումները, ցանկությունները: 





4. Նկարագրի մարդկանց, վայրեր, իրադարձություններ, առարկաներ, երևույթներ՝ պարզ արտահայտելով մտքերն ու զգացումները:


5. Արտահայտիչ արտասանի մանկական բանաստեղծություններ, պատմի պատմություններ, տարբեր ժողովուրդների հեքիաթներ՝ ներկայացնելով հիմնական գաղափարը կամ ուղերձը: 

	1. Լսի, հասկանա և հարգանքով վերաբերվի այլ տեսակետներին ու գաղափարներին:



2. Ձևակերպի հարցեր քննարկվող թեմայի, ընթերցած կամ ունկնդրած տեքստի վերաբերյալ, պատասխանի իրեն ուղղված հարցերին: 







3. Նախընտրած ձևով և եղանակով վերարտադրի լսածը, ընթերցածը, դիտածը, նկարագրի տարբեր առարկաներ և երևույթներ:



4. Արտահայտի սեփական տեսակետը, քննարկի իր ցանկությունները, խոսի իր զգացումների մասին, մասնակցի բանավեճի, ներկայացնի իր մոտեցումները:
5. Արտահայտիչ արտասանի բանաստեղծություններ, պատմի պատմություններ, հեքիաթներ, առակներ՝ դուրս բերելով հիմնական գաղափարը կամ ուղերձը:

	1. Լսի, հասկանա տարբեր տեսակետներ, արտահայտի իր կարծիքը կամ վերաբերմունքը դրանց վերաբերյալ: 

2. Ձևակերպի հարցեր քննարկվող թեմայի, ընթերցած կամ ունկնդրած տեքստի վերաբերյալ՝ լրացուցիչ տեղեկություններ ստանալու կամ ճշգրտումներ անելու նպատակով, պատասխանի իրեն ուղղված հարցերին: 

3. Տարբեր ձևերով և եղանակներով վերարտադրի լսածը, ընթերցածը, դիտածը, նկարագրի տարաբնույթ երևույթներ, ցույց տա դրանց փոխկապակցվածությունը:

4. Արտահայտի և հիմնավորի սեփական տեսակետը, մեկնաբանի սեփական զգացումները, ցանկությունները, մասնակցի բանավեճի, հանդես գա փաստարկված խոսքով:
5. Արտահայտիչ արտասանի բանաստեղծություններ, արձակ հատվածներ, պատմի պատմություններ, հեքիաթներ, առակներ՝ դուրս բերելով հիմնական գաղափարը կամ ուղերձը և մեկնաբանի՝ ինչպես է այն փոխանցվում տեքստի միջոցով:

	
	Գրավոր հաղորդակցում

	1. Տարբերակի հայերենի տպագիր և ձեռագիր տառերը, ճիշտ գրի ձեռագիր մեծատառերն ու փոքրատառերը: 

2. Արտագրի մի քանի նախադասություններից կազմված տեքստեր ձեռագիր և տպագիր օրինակներից: 


	1. Արտագրի ոչ մեծ տեքստեր՝ կատարելով տրված առաջադրանքները: 





2.  Գրավոր պատասխանի կարդացածի, լսածի, տեսածի վերաբերյալ հարցերին:  





3. Տրված հարցերի միջոցով վարի երկխոսություն դասընկերների, ուսուցիչների, ծնողների հետ և կատարի նշումներ: 




4. Բառերով և բառակապակցություններով գրավոր արտահայտի իր հույզերը կարդացած ստեղծագործության, ունկնդրած երաժշտության, դիտած կինոնկարի կամ ներկայացման մասին, կազմի շնորհավորական բացիկ:
	1. Արտագրի տեքստեր՝ կատարելով տրված առաջադրանքները: 





2. Ըստ պլանի գրավոր շարադրի/փոխադրի կարդացածի, լսածի, դիտածի մասին: 




3. Կազմի երկխոսության հարցերը, վարի երկխոսություն տարբեր մարդկանց հետ և կատարի նշումներ, ամբողջացնի դրանք:


4. Գրի իր սիրելի զբաղմունքի, մարդկանց,   խաղալիքների,  մասին, բնութագրի գովազդվող առարկան, կազմի հրավիրատոմս, բացիկ:

	1. Արտագրի տեքստեր՝ կատարելով լեզվական և ստեղծագործական առաջադրանքներ:



2. Կազմի պլան և գրավոր շարադրի/փոխադրի կարդացածի, լսածի, դիտածի մասին՝ պահպանելով դեպքերի ժամանակագրությունը:

3. Կազմի երկխոսության հարցերը, վարի երկխոսություն տարբեր մարդկանց հետ, կատարի նշումներ և ամբողջացնի դրանք մի քանի նախադասություններով:  

4. Մի քանի նախադասությամբ գրի իր տպավորությունները և վերաբերմունքը ընթերցածի, նկարի, երաժշտության, ներկայացման, կինոնկարի մասին, կազմի գովազդային հոլովակի պարզ տեքստ, հայտարարություն, հրավիրատոմս, բացիկ:  

	
	Ոչ խոսքային հաղորդակցում

	1. Իր հույզերը արտահայտի ժեստերի և դիմախաղի միջոցով:







2. Նկարի լսածի, դիտածի վերաբերյալ իր հույզերն ու զգացումները:














3. Մտքերն ու զգացումներն արտահայտի դիմախաղի, ժեստերի, մարմնի միջոցով՝ մասնակցելով դերային և թեմատիկ խաղերի:
	1. Իր հույզերն ու մտքերը արտահայտի ժեստերի, դիմախաղի, մարմնի լեզվի միջոցով:






2. Պարզ նշաններով պատկերի լսածը, տեսածը, ընթերցածը, զգացածը:














3. Մնջախաղով ներկայացնի ընթերցածի, լսածի բովանդակությունը:

	1. Զգա դիմացինի հույզերը և դրսևորի համապատասխան վերաբերմունք:






2. Կիրառի պատկերներ, աղյուսակներ, պայմանական նշաններ մտքերն ու գաղափարներն արտահայտելու համար:










3. Մասնակցի ստեղծագործության դերերով ներկայացման, դերային խաղերի՝ ստանձնելով որոշակի դերեր, մտքերն ու հույզերն արտահայտի այլընտրանքային տարբերակներով (մնջախաղ, գույներ, երաժշտություն, ծեփում և այլն):
	1. Հասկանա մարդուն, նրա հույզերը՝ հետևելով նրա շարժումներին, դեմքի արտահայտությանը, մարմնի դիրքին, դրսևորի համապատասխան վարքագիծ:

2. Ձեռք բերած տեղեկությունը, տեքստի բովանդակությունը ըստ հրահանգի հաղորդի գծակարգի, աղյուսակի միջոցով, անհրաժեշտության դեպքում ավելացնի նկարագրություններ՝ գաղափարները, մտքերն ու զգացումները ճշգրտելու համար:  

3. Մեկնաբանի տարաբնույթ նշանները, համադրի, փոփոխի  ըստ անհրաժեշտության։










4. Մասնակցի ստեղծագործության դերերով ներկայացմանը, դերային խաղերի՝ ստանձնելով որոշակի դերեր, մտքերն ու հույզերն արտահայտի այլընտրանքային տարբերակներով (մնջախաղ, գույներ, երաժշտություն, ծեփում և այլն):

	ԸՆԹԵՐՑԱՆՈՒԹՅՈՒՆ
	Տեքստի ընկալում  
	1. Ճիշտ և հասկանալով ընթերցի արձակ և չափածո գրական պարզ տեքստեր, պատասխանի կարդացածի վերաբերյալ հարցերին, ձևակերպի հարցեր ընթերցածի հիմնական բովանդակության վերաբերյալ:











2. Առանձնացնի տեքստի այն հատվածները, որոնք արտահայտված են նկարազարդման մեջ: 








3. Տարբերի արձակ և չափածո տեքստերը:


















4. Լսի, կարդա և հասկանա ոչ գրական պարզ տեքստի հիմնական միտքը (ինչի մասին է):  
	1. Հասկանալով և վարժ ընթերցի արձակ և չափածո գրական տեքստեր, ներկայացնի կարդացածի բովանդակությունը՝ պատասխանելով հարցերին, ձևակերպի հարցեր տեքստի հիմնական գաղափարի վերաբերյալ:











2. Հասկանա տեքստի բովանդակության և նկարազարդման կապը, տեքստի բովանդակության, բառերի ու արտահայտությունների և նկարազարդման միջոցով ներկայացնի հերոսներին:

3. Տարբերի բանաստեղծությունը և հեքիաթը:

















4. Լսի, կարդա ոչ գրական պարզ տեքստեր և առանձնացնի կարևոր մտքերը:
	1. Հասկանալով և արտահայտիչ ընթերցի արձակ և չափածո գրական տեքստեր, պատասխանի հարցերին՝ հղում կատարելով տեքստին, ձևակերպի հարցեր տեքստի և առանձին հատվածների վերաբերյալ, համեմատի ու հակադրի հերոսներին ու նրանց գործողությունները, բացատրի՝ ինչպես են դրանք ազդում տեքստի իրադարձությունների ընթացքի վրա:

2. Առաջարկի տեքստի նկարազարդման իր տարբերակը և մեկնաբանի տեքստին հարազատ բառապաշարով ու ոճով:






3. Տարբերի բանաստեղծությունը, հեքիաթը, առակը, մանրապատում ստեղծագործությունները:















4. Լսի, կարդա և հասկանա ոչ գրական տեքստեր, ըստ նպատակի առանձնացնի անհրաժեշտ տեղեկությունները:
	1. Հասկանալով և արտահայտիչ ընթերցի արձակ և չափածո գրական տեքստեր, արտահայտի մտքեր ենթատեքստի, հերոսների ու նրանց խոսքերի, մտքերի, արարքների վերաբերյալ՝ կիրառելով տեքստի բառերն ու արտահայտությունները, մեկնաբանի դրանց ընտրությունը և գործածությունը համատեքստում:





2. Վերլուծի հենակետային բառերի և արտահայտությունների ընտրությունը և կիրառումը տվյալ համատեքստում, բացատրի տեքստի նկարազարդման ազդեցությունը տեքստի ընկալման վրա:

3. Տարբերի գրական և ոչ գրական տեքստերը, գրական տեքստերի տեսակները (բանաստեղծություն, հեքիաթ, առակ, պատմվածք) և մանրապատում ստեղծագործությունները, համեմատի տարբեր ստեղծագործություններ և նույն թեմայի արծարծումը տարբեր գրական տեքստերում:

4. Լսի, կարդա և հասկանա տարբեր բարդության և բովանդակության ոչ գրական տեքստեր, ըստ նպատակի դուրս բերի անհրաժեշտ տեղեկությունները:

	ԼԵԶՎԱԿԱՆ ՀԱՄԱԿԱՐԳ

	Հնչյունաբանություն

(հնչյուն, տառ)

	1. Արտասանությամբ տարբերակի հնչյունները (ձայնավոր և բաղաձայն), ճանաչի և գրի դրանց համապատասխան տառերը, գործնականում տարբերի վանկը, միավանկ և բազմավակ բառերը:
	1. Խոսելիս ճիշտ արտասանի բառերը, պահպանի   հայերենի ուղղախոսական պարզ կանոնները: 

	1. Պահպանի ծրագրային նյութերում հանդիպած բառերի ուղղագրությունը:
	1. Պահպանի ծրագրային նյութերում և իր ակտիվ բառապաշարում տեղ գտած բառերի ուղղագրությունը:

	
	Բառագիտությոն

(բառ, բառակազմություն, բառապաշար)











	1. Նախադասության մեջ ընկալի բառը որպես լեզվական միավոր, տեղին կիրառի այն:


2. Վերականգնի «քանդված» բառերը կամ տրված տառերով կազմի բառեր:


3. Կազմի բառակապակցություններ («առարկայի հատկանիշ + առարկա» կաղապարով)՝ առարկաների, նկարների, կիրառմամբ կամ առանց դրանց:

4. Առանձնացնի անծանոթ բառերը ընթերցած կամ ունկնդրած խոսքում: 

	1. Ճանաչի և կիրառի բառը որպես պատկերավորման միջոց:




2. Ճանաչի բառի հիմնական բաղադրիչները (արմատ, ածանց):  


3. Տարբերի բառերի իմաստային խմբերը, խոսքում կիրառի հոմանիշ և հականիշ բառեր: 





4. Բացատրի որոշակի քանակի բառեր համատեքստում:


5. Խոսքում տարբերի գործողություն, առարկա, առարկայի որակական և քանակական հատկանիշ ցույց տվող բառերը:
	1. Հասկանա բառի ուղիղ և փոխաբերական իմաստները, բառերը կիրառի ուղիղ և փոխաբերական իմաստներով:

2. Խոսքում տարբերի պարզ, բարդ և ածանցավոր բառերը:



3. Հոմանշային շարքից ընտրի և խոսքում կիրառի կոնտեքստին հարմար տարբերակը: 





4. Օգտվի դպրոցական բառարաններից (բացատրական, հոմանշային):

5. Գործնականում ճիշտ կիրառի խոսքի մասերը (գոյական, ածական, բայ, թվական):
	1. Կիրառի դարձվածքներ բանավոր և գրավոր խոսքում:




2. Կազմի նոր բառեր՝ կիրառելով հայերենի բառակազմական առանձնահատկությունները:

3. Խոսքում կիրառի բազմիմաստ բառեր:








4. Օգտվի բառարաններից (բացատրական, հոմանշային, դարձվածաբանական):

5. Գործնականում ճիշտ կիրառի խոսքի մասերը (գոյական, ածական, բայ, թվական, շաղկապ, ձայնարկություն):

	
	Շարահյուսություն
(նախադասությոն)
	1. Խոսքում ճանաչի և առանձնացնի նախադասությունը որպես լեզվական միավոր:
 
	1. Հարցերի միջոցով ընդարձակի տրված նախադասությունը:


	1. Խոսքի մեջ տարբերի նախադասություններն ըստ հաղորդակցման նպատակի, կետադրի դրանք:
	1. Խոսքում կիրառի տարբեր հնչերանգի նախադասություններ:



	ՍՏԵՂԾԱՐԱՐՈՒԹՅՈՒՆ

	Կապակցված խոսք: Տեքստ

	1. Ընկալի տեքստը որպես ամբողջություն, ճանաչի տեքստի բաղադրիչները:

	1. Նկարագրի տեքստի կառուցվածքը՝ ներկայացնելով ինչպես է սկսվում այն և ինչպես է ավարտվում:





2. Վերարտադրի տեքստը ստեղծագործության այս կամ այն հերոսի անունից: 







	1. Իմանա և կիրառի տեքստի տարբեր բաղադրիչները՝ հիմնական գաղափարը կամ անհրաժեշտ տեղեկույթը դուրս բերելու նպատակով: 



2. Զարգացնի տեքստը՝ ավելացնի, լրացնի, փոփոխի: 










3. Վերարտադրի լսած, ընթերցած տեքստը, սկսի, շարունակի և ավարտի պատմությունը:











4. Հորինի և շարադրի բանավոր և գրավոր պատկերավոր խոսք։ 



	1. Ուսումնասիրի տեքստը՝ կիրառելով բովանդակային, խոսքային, լեզվաոճական վերլուծում, հասկանա և բացատրի հեղինակի մտադրությունը և ասելիքը:

2. Մեկնաբանի՝ ինչպես են բառերն ու արտահայտությունները կամ տարբեր հնարները ապահովում տեքստի հանգավորումը, երաժշտականությունը, իմաստային նրբերանգները:

3. Հորինի պատմություններ՝ օգտագործելով տարաբնույթ նշաններ և միջոցներ (նկարապատում, զմայլիկ, ծաղրանկար և այլն), մասնակցի խմբային խոսքի ստեղծմանը, ըստ տեքստի ստեղծի պաստառ, գրքույկ, սահիկաշար և այլն։

4. Մշակի տեղեկությունը՝ ըստ նպատակի կիրառելով բառային նկարագրություն և մոդելներ (գծագրեր, աղյուսակներ):

	
	Հետազոտում
	1. Ձևակերպի հարցեր իրեն հետաքրքրող թեմաների վերաբերյալ:




2. Հասկանա դիտած ֆիլմերի, տեսանյութերի, նկարաշարերի, ունկնդրած ձայնագրությունների բովանդակությունը, քննարկի ընկերների հետ: 
	1. Ձևակերպի   հարցեր, նկարագրի դրանց պատասխանները գտնելու հիմնական քայլերը:

2. Ընտրի գիրք կամ այլ ռեսուրս առաջարկված ցանկից և գտնի տարբեր ուսումնական առարկաներին վերաբերող հարցերի պատասխանները:




	1.  Ձևակերպի հարցեր, պլանավորի հարցերի բացահայտմանն ուղղված գործողությունների քայլաշարը:

2. Օգտվի առաջարկված տպագիր կամ էլեկտրոնային պաշարներից և հավաքի հետազոտությանն առնչվող տեղեկություններ:



3. Իրեն հետաքրքրող կամ հանձնարարված թեմայով պատրաստի հաղորդում, կատարի եզրահանգումներ:


4. Ներկայացնի հետազոտության արդյունքները՝ աշխատելով անհատապես կամ խմբում: 
	1. Ձևակերպի հետազոտության նպատակը, հարցերը, պլանավորի ուսումնասիրության քայլերը:


2. Ուսումնասիրի տպագիր և էլեկտրոնային պաշարներ, հավաքի հետազոտության հարցերը մեկնաբանող նյութեր:



3. [bookmark: _GoBack]Շարադրի հետազոտության արդյունքները՝ կատարելով դիտարկումներ, արտահայտելով կարծիք: 

4. Ներկայացնի հետազոտության արդյունքները՝ կիրառելով ներկայացման տարբեր միջոցներ:



